
Ewōr mōttan jidik ko 
ettaer in protein im rekkañ 
ioon COVID-19. Ñe jema-
ron kōmmane kij ko iloan 
enbwinnid im rej bōbrae 
jen ad nañinmij jen protein 
kein rekkañ, jemaron bōk 
jet kejbarok in bōbrae jen 
nañinmij eo. Bōtab, ñan 
ad kōmmane mennin, 
jejab kōnaan kōjerbal 
aoleben kij in nañinmij eo.

Aoleben mōttan bōrañ 
eo an kij eo, etannin 
RNA, elukkun dik 
joñan kōmelele ko 
ewōr kin wāween 
kōmmane protein ko 
rekkañ. Kōmelele kein 
rej ukok lok ñan juon 
kein leto letak melele 
kin RNA (mRNA).

Ñan wā eo, mōttan 
bōrañ in (mRNA) 
rej likūt ilo juon nien 
kejbarok dān dedāb 
(einwōt eiten bineeb). 
Ej aikuj wōr kejbarokin 
kinke elukkun bidodo 
an jorren. Nien dān 
dedāb eo ej einwōt 
tōrerein cell ko iloan 
enbwinnid. 

Dān dedāb 
in kejbarok 
eo

Ilo ien eo emōj an 
deloñ wā eo, cell ko ilo 
wā ko rej koba ibben 
cell ko iloan enbwinnid 
im karolok kōmelele in 
kōmmane protein ko 
rekkañ (mRNA). mRNA 
ej etal ñan jikin eo an 
cell im protein ko jet rej 
kōmman (ribosomes).

Ribosomes ko ilo cell 
eo am rej ritti kōkkāāle 
eo an mRNA im kōjer-
bale ñan aer kakoba 
juon to kin amino acid 
ko im kōmmane juon 
protein. Protein eo ej 
toor jen iloan cell eo, 
im kōmmane ekkañ ko.

mRNA ej rub iloan 
enbwinnid im ejab 
mōttan kij in bōrañ 
ko an armij eo ej bōk 
wā eo.

Ilo ien jikin jerbal eo 
an enbwinnid enaj kile 
protein ko rekkañ enaj 
kōmadmōd im kōm-
mane kij ko rej jibañ 
an enbwinnid maron 
bōbrae jen nañinmij eo. 
Jemaron ien jerbal in 
ilo an walok jorren ko 
rej walok ālikin ad wā.

Kij kein rej kakwōne 
juon ”kein kakeme-
mej” kin wāween 
kōmadmōd ilo am 
kebaak kij eo ilo jeklaj. 
Kein kakememej in ej 
kōtlok an enbwinnim 
maron bōbrae jen kij 
in COVID-19.

Emaron walok jorren ko ālikin am bōk 
wā eo, ekoba biba, biō, mōk, metak bar, 
ak metak/ebboj ilo ijo kwar wā. Wā in 
emaron lewaj jidik abōnōnō ko – bōtab 
ej melelein ej jerbal ñan an kebooj an 
enbwinnim maron bōbrae jen COVID-19.

